
ᐅᖃᐅᓯᒃᓴᐃᑦ ᑐᓂᔭᐅᔪᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᒪᑐᒧᖓ 

ᖃᐅᔨᒪᔾᔪᑎᒃᓴᐅᓂᕐᒧᑦ:  X                                   ᐃᓱᒪᓴᓕᐅᕈᑕᐅᔭᕆᐊᖃᕐᓂᕐᒧᑦ:  

ᐃᓱᒫᓘᑕᐅᔪᖅ: ᐆᒪᔪᐃᑦ ᐊᒥᓲᖏᓗᐊᓕᕐᓂᖏᓐᓄᑦ ᒪᓕᒐᕐᓄᑦ ᐱᒋᐊᖅᑎᑕᐅᔪᒪᔪᑦ 
ᐃᓕᔭᐅᖁᔨᓂᖅ ᒪᓕᒐᖅᑎᒍᑦ ᐃᓗᐃᓕᕐᒥᒃ ᑭᓪᓕᓂᕐᒥᓗ ᕿᑎᖅᒥᐅᑦ ᑐᒃᑐᖏᓐᓂᒃ ᑕᐃᑯᖓ 
ᐆᒪᔪᐃᑦ ᐊᒥᓲᖏᓗᐊᓕᕐᓂᖏᓐᓄᑦ ᒪᓕᒐᖓᒍᑦ 

ᖃᓄᖅ ᐱᕙᓪᓕᐊᓚᐅᕐᒪᖔᑦ ᑕᒪᓐᓇ: 

2017-ᖑᑎᓪᓗᒍ, (ᑲᓱᐃᒃᑯᑦ ᑲᑎᒪᔨᕋᓚᖏᑦ) ᑲᑎᒪᔨᕋᓛᑦ ᖃᓄᐃᓕᖓᓂᖏᓐᓄᑦ ᐊᒥᓲᖏᓗᐊᓕᖅᑐᑦ 
ᐆᒪᔪᐃᑦ ᑲᓇᑕᒥ (ᑳᓱᐃᒃᑯᑦ ᓇᐃᕐᓗᒋᑦ ᑲᑎᒪᔨᖏᑦ ᖃᐅᔨᓴᖅᑕᐅᑎᑦᑎᓚᐳᕐᒪᑦ ᕿᑎᖅᒥᐅᓂ 
ᐃᓗᐃᓪᓕᕐᒥᓗ ᑭᓪᓕᓂᕐᒥᓗ ᑐᒃᑐᓂᒃ ᑕᐃᒪᐃᓂᖓᓄᓪᓗ ᐃᓕᔭᐅᖁᔭᐅᒋᐊᕈᒪᓕᓚᐅᖅᑐᑦ 
ᖁᕝᕙᓯᖕᓂᖅᓴᒥᒃ ᐃᓕᑕᕆᔭᐅᖁᔭᐅᓂᖅ ᒫᓐᓇᐅᔪᖅ ᑕᒫᓃᓐᓂᖏᓐᓂᒃ ᒪᓕᒐᖅᑎᒍᑦ ᐊᔾᔨᐅᖏᑦᑐᒥᒃ 
ᐃᓱᒫᓘᑕᐅᓂᖏᓐᓂᒃ ᑕᐃᒃᑯᖓ ᐃᓕᑕᕆᔭᐅᖁᔭᐅᓪᓗᑎᒃ ᑕᐃᔭᐅᔪᒧ ᓄᖑᓕᒐᓕᕐᓂᖏᓐᓄᑦ 
ᒪᓕᒐᖅᑎᒍᑦ. ᑖᒃᑯᓄᖓ ᕿᑎᖅᒥᐅᑦ ᐊᖑᓇᓱᒃᑎᓕᒪᑦ ᑲᑎᒪᔨᖏᑦ ᑐᑭᓯᐅᒪᕗᑦ ᑕᐃᒃᑯᐊ 
ᐊᕙᑎᓕᕆᔨᔪᐊᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ ᐃᖃᓇᐃᔭᕐᕕᓖᑦ ᑐᓂᓯᓯᒪᓕᕐᒪᑕ 
ᒪᓕᒐᖅᑎᒍᑦ ᓴᖏᓂᖅᓴᒃᑯᑦ ᐃᓕᑕᕆᔭᐅᖁᔨᓂᕐᒥᒃ ᐱᒋᐊᖅᑎᑦᑎᔪᒪᓂᖅ ᑕᐃᔭᐅᖁᔭᐅᓕᖅᑐᓂᒃ 
“ᓄᖑᓕᒑᓕᕐᓂᕋᖅᑕᐅᓂᕐᒧᑦ” ᐃᓕᔭᐅᖁᔨᓂᖅ ᑐᓂᕐᕈᑕᐅᓯᒪᓕᖅᑐᓂᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓄᑦ ᐃᓱᒪᒃᓴᖅᓯᐅᕈᑕᐅᖁᔨᓂᖅ. 
 
ᐊᕙᑎᓕᕆᔨᕐᔪᐊᒃᑯᑦ ᑕᐃᒪᓂ ᑐᒃᓯᕋᐅᑎᖏᓐᓂᒃ ᐅᖃᖅᓯᒪᔪᑦ, ᑳᓱᐃᒃᑯᑦ ᑲᑎᒪᔩᑦ 
ᖃᐅᔨᓴᖅᑕᐅᑎᓚᐅᖅᑕᖏᓐᓂ ᐊᑐᖅᑕᐅᓚᐅᖏᒻᒪᑕ ᐃᓄᐃᑦ ᖃᐅᔨᒪᔭᑐᖃᖏᑦ, 
ᐱᐅᓯᑐᖃᕆᔭᐅᔪᓂᒃ ᖃᐅᔨᒪᔭᐅᔪᓂᒃ, ᐅᕝᕙᓗᓐᓃᑦ ᓄᓇᓕᖕᓂ ᖃᐅᔨᒪᔭᐅᓂᖏᓐᓂᒃ ᐊᒻᒪᓗ 
ᓄᓇᓖᑦ ᐃᓚᐅᑎᑕᐅᓯᒪᖏᓐᓂᖏᓐᓂᒃ. ᖃᓄᖅᑑᕈᑕᐅᒋᐊᕋᒥᒃ ᐃᓱᒫᓘᑕᐅᓂᖏᑦ ᑕᒪᒃᑯᐊ 
ᓄᓇᓕᖕᓄᑦ ᐃᓚᐅᑎᑕᐅᓚᐅᖏᓂᖏᓐᓂᒃ ᐊᒻᒪᓗ ᑐᑭᓯᓂᐊᕐᕕᐅᓚᐅᖏᓂᖏᓐᓂ, 
ᐊᕙᑎᓕᕆᔨᕐᔪᐊᒃᑯᑦ ᓴᕿᑎᑦᑎᒋᐊᓕᓚᐅᖅᑐᑦ ᐃᓚᒋᐊᕈᑎᒃᓴᓂᒃ 
ᖃᐅᔨᓴᖅᑕᐅᔭᕆᐊᖃᕐᓂᖏᓐᓄᑦ ᐃᓚᒋᔭᐅᓗᑎᒃ ᐅᑯᐊ ᕿᑎᖅᒥᐅᑦ ᐊᖑᓇᓱᒃᑎᓕᒪᑦ 
ᑲᑎᒪᔨᖏᑦ, ᐃᖃᓗᒃᑑᑎᐊᕐᒥ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ ᐊᒻᒪᓗ ᖁᕐᓗᖅᑑᕐᒥ 
ᐊᖑᓐᓂᐊᖅᑏᑦ ᑲᑐᔾᔨᖃᑎᒋᖏᑦ ᐊᒻᒪᓗ ᐊᖑᓇᓱᒃᑏᑦ ᑲᑎᒪᔨᕋᓚᖏᑦ  ᓄᓇᑦᓯᐊᕐᒥ. ᑕᒪᒃᑯᐊ 
ᓄᓇᓖᑦ ᓄᓇᖃᕐᒪᑕ, ᐊᖑᓇᓱᒃᑎᐅᕙᖕᒪᑕ ᐊᒻᒪᓗ ᐱᓕᕆᕙᖕᒪᑕ ᓇᔪᒐᕆᕙᒃᑕᖏᓐᓂ 
ᐃᓗᐃᓪᓕᕐᒥ ᑭᓪᓕᕐᓂᕐᒥᓗ ᑐᒃᑐᖃᕐᕕᐅᕙᒃᑐᓂ. ᐃᓚᒋᐊᕈᑎᒃᓴᐃᑦ ᐃᑲᔪᕐᓂᖃᕈᓐᓇᕐᒪᑕ 
ᖃᐅᔨᒪᔾᔪᑎᒃᓴᓂᑦᑎᐊᕈᓐᓇᕐᓂᖅ ᐊᒻᒪᓗ ᐊᐅᓚᑦᑎᔨᐅᖃᑕᕐᓂᖏᓐᓂᒃ ᐱᒋᐊᖅᑎᑕᐅᓯᒪᔪᓄᑦ 
ᑕᒪᒃᑯᓄᖓ ᐃᓚᒋᔭᐅᔭᕆᐊᖃᒻᒪᕆᒃᑐᓂᒃ ᑐᑭᓯᐅᒪᔪᓐᓇᕐᓂᕐᒧᑦ ᐆᒪᔪᐃᑦ ᒫᓐᓇᐅᔪᖅ 
ᖃᓄᐃᓕᖓᓂᖏᓐᓄᑦ. ᑭᓯᐊᓂᓕᑦᑕᐅᖅ, ᐃᓄᐃᑦ ᖃᐅᔨᒪᔭᑐᖃᖏᑦ ᐅᕝᕙᓗᓐᓃᑦ ᓄᓇᓖᑦ 
ᖃᐅᔨᒪᓂᖏᑦ ᑎᑎᕋᖅᑕᐅᔭᕌᖓᒥᒃ ᐅᕝᕙᓗᓐᓃᑦ ᓂᐱᓕᐅᖅᑕᐅᔭᕋᖓᒥᒃ—
ᐸᐸᑕᐅᓇᓱᖕᓂᖏᓐᓄᓗᓐᓃᑦ ᐃᓚᓕᐅᑎᔭᐅᓇᓱᖕᓂᖏᓐᓄᓪᓗᓐᓃᑦ-ᐅᓗᕆᐊᓇᕈᓐᓇᕐᒪᑦ 
ᑐᑭᓕᐅᖅᑕᐅᔪᓐᓇᕐᓂᖅ ᑕᐃᒫᖑᖏᑦᑐᖅ ᐊᒻᒪᓗ ᐊᑐᖅᑕᐅᔪᓐᓇᕐᓂᖅ ᑕᐃᒫᒃ ᓯᕗᓪᓕᕐᒥ 



ᐊᑑᑎᒃᓴᓂᒃᑕᐅᖁᔭᐅᓪᓗᑎᒃ ᐊᓯᖔᖏᓐᓄᑦ ᐅᖃᐅᓯᐅᓯᒪᓂᖏᓐᓂ ᐊᑐᖁᔭᐅᔫᒐᓗᐊᓄᑦ, 
ᐱᔾᔪᑕᐅᓂᖏᓄᓪᓗᓐᓃᑦ, ᐊᖏᕈᑕᐅᓯᒪᓂᖏᓄᓪᓗᓐᓃ ᐊᑐᖁᔭᐅᓂᖏᓐᓄᑦ ᐊᓯᖔᖏᓐᓄᑦ 
ᐃᓄᖕᓄᑦ, ᐱᓗᐊᖅᑐᒥᒃ ᐊᑐᐃᓇᕈᖅᑎᑕᐅᔭᕋᖓᒥᒃ ᐃᓄᓕᒫᓄᑦ. ᕿᑎᖅᒥᐅᑦ ᐊᖑᓇᓱᒃᑎᓕᒪᑦ 
ᑲᑎᒪᔨᖏᑦ, ᐃᖃᓗᒃᑑᑦᑎᐊᕐᒥ ᐊᖑᓇᓱᒃᑏᑦ ᑲᑐᔾᔨᖃᑎᒋᖏᑦ, ᐊᒻᒪᓗ ᖁᕐᓗᖅᑑᑉ 
ᐊᖑᓐᓂᐊᖅᑏᑦ ᑲᑐᔾᔨᖃᑎᒌᖏᑦ ᐱᓕᕆᐊᖃᑎᒌᖏᓐᓇᕐᓂᐊᖅᑐᑦ ᐃᓚᒋᐊᕈᑎᒃᓴᓂᒃᓯᔪᒪᓂᖅ 
ᑕᒪᒃᑯᓂᖓ ᐅᓗᕆᐊᓇᕆᑯᑕᐅᓂᐊᖅᑐᓂᒃ ᐊᒻᒪᓗ ᓇᓗᓇᐃᔭᐃᔪᓂᒃ 
ᐃᓱᒪᒋᔭᐅᔭᕆᐊᖃᕐᓂᖏᓐᓂᒃ ᓄᓇᓖᑦ ᐃᓚᐅᑎᑕᐅᖃᑕᕆᐊᖃᕐᓂᖏᓐᓂᒃ 
ᐱᔾᔪᑎᖃᕐᓂᐊᕋᖓᒥᒃ ᐃᓕᓯᔪᒪᓂᖅ ᐅᒪᔪᕐᓂᒃ ᑕᐃᑯᖓ ᐆᒪᔪᐃᑦ ᐊᒥᓲᖏᓗᐊᓕᕐᓂᖏᓐᓄᑦ 
ᒪᓕᒐᕐᓄᑦ ᑲᒪᒋᔭᐅᖃᑕᕐᓂᖏᓐᓄᑦ. 

ᑐᑭᓯᓂᐊᕈᑕᐅᓂᖏᑦ: 

ᐅᑯᐊ ᐅᓂᒃᑳᓕᐊᑦ ᓴᓇᔭᐅᓕᓚᐅᖅᑐᑦ ᐅᖃᐅᓯᐅᓚᐅᖅᓱᑎᒃ ᓯᕗᓂᐊᒍᑦ ᐃᖃᓗᒃᑑᑦᑎᐊᕐᒥ 
ᐊᖑᓇᓱᒃᑏᑦ ᑲᑐᔾᔨᖃᑎᒋᖏᑦ, ᖁᕐᓗᖅᑑᕐᒥ ᐊᖑᓐᓂᐊᖅᑏᑦ ᑲᑐᔾᔨᖃᑎᒋᖏᑦ, ᐊᒻᒪᓗ 
ᕿᑎᖅᒥᐅᑦ ᐊᖑᓇᓱᒃᑎᓕᒪᑦ ᑲᑎᒪᔨᖏᑦ ᑕᐃᒃᑯᐊ ᐊᕙᑎᓕᕆᔨᕐᔪᐊᒃᑯᑦ 
ᑐᑭᓯᓂᐊᕐᕕᖃᖅᐸᓪᓕᐊᓂᖏᓐᓂᒃ. ᑖᒃᑯᐊ ᐅᓂᒃᑳᓕᐊᑦ ᕿᒥᕐᕈᐊᖅᑕᐅᓚᐅᖅᑐᑦ ᑕᐃᒃᑯᓄᖓ 
ᖁᕐᓗᖅᑑᕐᒥ ᐊᖑᓇᓱᒃᑏᑦ ᑲᑐᔾᔨᖃᑎᒋᖏᑦ ᑕᒫᓂ ᐄᐳ 27 2022-ᒥ ᐊᒻᒪᓗ ᕿᑎᖅᒥᐅᑦ 
ᐊᖑᓇᓱᒃᑎᓕᒪᑦ ᑲᑎᒪᔨᖏᑦ ᑕᒫᓂ ᐄᐳ 29 2022-ᒥ. 

ᐊᑐᓕᖁᔭᓕᐊᖅ: 

ᐊᑖᓃᑉᐳᑦ ᑐᓂᔭᕗᑦ ᐱᒻᒪᕆᐅᔪᑦ ᖃᐅᔨᒪᔾᔪᑎᒃᓴᐃᑦ ᐊᒻᒪᓗ ᐊᐅᓚᑦᑎᓂᕐᒧᑦ ᓐᓄᑦ ᐊᒻᒪᓗ 
ᐃᖃᓗᒃᑑᑦᑎᐊᕐᒥ ᐊᖑᓇᓱᒃᑏᑦ ᑲᑐᔾᔨᖃᑎᒋᖏᓐᓄ ᐃᓱᒪᒃᓴᖅᓯᐅᕈᑕᐅᓂᖏᓐᓂ ᑭᓪᓕᕐᓂ 
ᐃᓗᐃᓪᓕᕐᒥ ᑐᒃᑐᖏᑦ.  

ᑭᓪᓕᕐᒥᓗ ᐃᓗᐃᓪᓕᕐᒥᓗ ᑐᒃᑐᐃᑦ ᐊᕙᑎᒥᐅᑕᐅᓂᖏᑦ 

● ᐃᓄᐃᑦ ᐊᖑᓇᓱᒃᑏᑦ ᖃᐅᔨᒪᑦᑎᐊᖅᐳᑦ ᑭᓪᓕᓂᕐᒥᓗ ᐃᓗᐃᓪᓕᕐᒥᓗ ᑐᒃᑐᖏᓐᓂ 
ᖃᓄᐃᓕᖓᕙᖕᓂᖏᓂᓗ ᑲᑎᖓᓕᕋᖓᒥᒃ ᖃᖓᑐᐃᓐᓇᖅ ᑕᑯᔭᐅᔭᕋᖓᒥᒃ ᐃᓄᖕᓄᑦ, 
ᒪᓕᒃᑕᐅᓪᓗᑎᒃ ᓇᐅᑰᖃᑕᕐᓂᖏᑦ ᐊᒻᒪᓗ ᑎᒥᒃᑯᑦ ᖃᓄᐃᓕᖓᖏᓐᓂᒃ.  

● ᑭᓪᓕᓂᕐᒥᓗ ᐃᓗᐃᓪᓕᕐᒥᓗ ᑐᒃᑐᐃᑦ ᐱᑕᖃᓲᖑᖕᒪᑕ ᓂᕿᒃᓴᖃᑦᑎᐊᕐᕕᐅᔪᓂ ᓄᓇᒥ 
ᐊᒻᒪᓗ ᕿᒫᓯᒪᓂᖏᓐᓄᑦ ᓂᕿᒃᓴᖅᓯᐅᖅᐸᒃᑐᓂᒃ ᑐᒃᑐᓂᒃ ᐆᒪᔪᐃᑦ, ᐊᓯᖏᓐᓂᒡᓗ 
ᑕᒪᒃᑯᓂᖓ ᓂᕿᒃᓴᕆᕙᒃᑕᖏᓐᓂᒃ ᓂᕿᒃᓴᖃᓲᖑᖕᒥᔪᓂᒃ (ᓲᕐᓗ ᐆᒃᑑᑎᒋᓗᒍ 
ᐅᒥᖕᒪᐃᓪᓗ, ᑲᖑᐃᓪᓗ). ᑐᒃᑐᐃᑦ ᓇᒧᖓᐅᖃᑕᕐᓂᖏᑦ ᐊᒥᓲᓪᓗᑎᒃ ᑲᑎᑉᐸᓪᓕᐊᓗᑎᒃ 
ᐅᖓᓯᒃᑐᓗᐊᖅᑐᑦ ᑕᒪᒃᑯᓂᖓ ᒪᓕᖃᑦᑕᕐᒪᑕ.  

● ᑭᓪᓕᓂᕐᒥᓗ ᐃᓗᐃᓪᓕᕐᒥᓗ ᑐᒃᑐᖏᑦ ᖃᐅᔨᒪᔭᐅᕗᑦ ᐅᖓᓯᒃᑐᓕᐊᖃᑕᕐᓂᖏᓐᓂᒃ 
ᐊᑯᓐᓂᖏᓐᓂᒃ ᑭᓪᓕᐅᓂᐅᑉ ᐊᒻᒪᓗ ᓄᓇᖅᐱᐅᓂᐅᑉ (ᖃᐅᔨᓴᖅᑕᖏᓐᓂ ᕼᐋᑭᒃᑯᑦ 
ᐃᓚᖏᓪᓗ Hanke et al. 2020; Wong et al ᐅᐋᖕᓗ ᐃᓚᖏᓪᓗ. 2021), 
ᐊᒻᒪᓗᑕᐅᖅ, ᑕᒪᐃᓐᓂᐊᓘᖃᑕᓐᖏᒥᔪᑦ ᑐᒃᑐᐃᑦ ᐃᑳᕆᐊᖅᑐᖅᐸᒃᑐᑦ ᑕᕆᐅᑉ ᓯᑯᐊᒍᑦ. 



ᐃᓚᖏᑦ ᑭᓪᓕᓂᕐᒥᓗ ᐃᓗᐃᓪᓕᕐᒥᓗ ᑐᒃᑐᐃᑦ ᑕᑯᔭᐅᖃᑦᑕᖅᓯᒪᖕᒪᑕ ᓄᓇᖅᐱᐅᓂᕐᒥ 
ᐅᕝᕙᓗᓐᓃᑦ ᑭᓪᓕᕐᒥ ᐊᕐᕋᒍᓕᒪᖅ. ᓄᓇᕗᑦ ᒐᕙᒪᒃᑯᖏᑦ ᒫᓇᓵᖅ 
ᖁᖓᓯᕈᑦᑎᖅᑐᐃᓇᓱᓚᐅᕐᒪᑕ ᑕᒪᒃᑯᐊ “ᓄᓇᐱᖕᒥᐅᑕᐅᓂᕋᖅᑕᐅᔪᓂᒃ ᑐᒃᑐᓂᒃ” 
ᑭᓯᐊᓂ ᐊᔪᖃᑕᓚᐅᖅᑐᑦ ᐱᔾᔪᑕᐅᓂᕐᒧᑦ ᐸᕐᓇᐅᑕᐅᓯᒪᖏᑦᑎᐊᓗᐊᓚᐅᕐᓂᖏᓐᓄᑦ. 
ᑐᑭᓯᓂᐊᕈᑕᐅᑦᑎᐊᕆᐊᖃᖅᐳᑦ ᖃᐅᔨᓴᖅᑕᐅᓗᑎᒃ ᑕᒪᒃᑯᐊ ᑭᓪᓕᓂᕐᒥᓗ 
ᐃᓗᐃᓪᓕᕐᒥᓗ ᑐᒃᑐᖏᑦ. 

● ᓄᓇᓖᑦ ᐃᓄᐃᑦ ᐅᖃᖃᑕᐃᓐᓇᖅᐳᑦ ᑭᓪᓕᓂᕐᒥᓗ ᐃᓗᐃᓪᓕᕐᒥᓗ ᑐᒃᑐᓄᑦ 
ᓇᔪᒐᕆᔭᐅᕙᒃᑐᑦ ᓂᕈᑐᓂᖅᓵᓗᖕᒦᒃᐸᒃᑐᑦ ᓴᓂᐊᓂᒃ ᑕᐃᒃᑯᓇᖓᑦ 
ᖃᐅᔨᓴᖅᑕᐅᓯᒪᓂᖏᓐᓂ ᖃᖓᑕᓲᖅᑎᒍᑦ ᐊᒻᒪᓗ/ᐅᕝᕙᓗᓐᓃᑦ 
ᖁᖓᓯᕈᑦᑎᖅᑕᐅᓯᒪᓂᖏᓐᓂᒃ ᖃᐅᔨᓴᖅᑕᐅᓯᒪᓂᖏᓐᓂᒃ ᐃᓱᒪᓕᐅᕈᑕᐅᓯᒪᓂᖏᓐᓂᒃ:  
ᓲᕐᓗ ᐆᒃᑑᑎᒋᓗᒍ, ᓄᓇᓖᑦ ᖃᐅᔨᑎᑦᑎᖃᑕᖅᓯᒪᔪᑦ ᖃᓂᒋᔭᖓᓃᖃᑕᕐᓂᖏᓐᓂᒃ 
ᐃᑳHᐅᖕᒥ, ᑲᓐᑐᐃᑑᑉ ᑕᓯᕐᔪᐊᖓᓂ ᐊᒻᒪᓗ ᒪᑮᑉ ᑕᓯᐊᓂ (ᓄᓇᑦᓯᐊᕐᒥ). ᕿᑎᖅᒥᐅᑦ 
ᐊᖑᓇᓱᒃᑎᓕᒪᑦ ᑲᑎᒪᔨᖏᓐᓄᑦ ᓇᐅᑦᑎᖅᑐᐃᕙᓪᓕᐊᓂᖏᑦ ᐊᒻᒪᓗ ᑕᐃᒃᑯᐊ 
ᐃᖃᓗᒃᑑᑦᑎᐊᕐᒥ ᐊᖑᓇᓱᒃᑏᑦ ᑲᑐᔾᔨᖃᑎᒋᖏᑦ ᐊᒻᒪᓗ ᖁᕐᓗᖅᑑᕐᒥ ᐊᖑᓐᓂᐊᖅᑏᑦ 
ᑲᑐᔾᔨᖃᑎᒋᖏᑦ ᐊᖑᔭᐅᕙᓪᓕᐊᖃᑕᖅᑐᓂᒃ ᖃᐅᔨᓴᕈᑎᖏᓐᓂ ᐊᑐᖅᑕᐅᓕᕈᓐᓇᖅᑐᑦ 
ᑕᒻᒪᖅᓯᒪᖏᓐᓂᖅᓴᓂᒃ ᑎᑎᕋᕈᑕᐅᔪᓐᓇᕐᓂᖅ ᓇᓃᓪᓚᕆᖃᑕᕐᓂᖏᓐᓂᒃ  ᑭᓪᓕᓂᕐᒥᓗ 
ᐃᓗᐃᓪᓕᕐᒥᓗ ᑐᒃᑐᖏᑦ ᑐᒃᑐᐃᑦ ᑕᑯᔭᐅᕙᒃᑐᑦ ᓯᓚᑖᓂ ᓇᓃᓐᓂᕋᖅᑕᐅᖃᑕᕐᓂᖏᓐᓂ. 

● ᐅᓗᕆᐊᓇᖅᑐᑦ  ᑭᓪᓕᓂᕐᒥᓗ ᐃᓗᐃᓪᓕᕐᒥᓗ ᑐᒃᑐᖏᓐᓄᑦ ᐃᓚᖃᖅᐳᑦ 
ᐊᖑᓇᓱᒃᑕᐅᖃᑕᕐᓂᖏᓐᓂᒃ (ᐃᓄᖕᓄᑦ ᓂᒃᓴᕆᔭᐅᓂᕐᒧᓪᓗᓐᓃᑦ, 
ᑐᒃᑐᓯᐅᖅᑕᐅᕙᖕᓂᖏᓄᓪᓗᓐᓃᑦ ᐆᒪᔪᓄᑦ ᐊᒻᒪᓗ/ᐅᕝᕙᓗᓐᓃᑦ ᐊᑭᓖᕙᒃᑐᓂᒃ 
ᑐᒃᑐᓯᐅᕈᔾᔨᕙᖕᓂᕐᒥᒃ), ᐱᕙᓪᓕᐊᓂᖏᓐᓄᑦ ᐅᔭᕋᖕᓂᐊᕐᕕᐅᔪᓐᓇᖅᑐᑦ ᐊᒻᒪᓗ 
ᐃᓄᖕᓄᑦ ᐸᒡᕕᓴᑦᑕᐅᖃᑕᕐᓂᖏᓐᓄᑦ, ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ, ᓯᑰᑉᓗ 
ᖃᓄᐃᓕᖓᓂᖓᓂ ᐊᓯᔾᔨᖃᑕᕐᓂᖏᓐᓄᑦ ᓇᐅᒃᑰᕐᕕᒋᕙᒃᑕᕋᓗᐊᖓᒍᑦ, ᖁᑉᐱᕐᕈᐃᓪᓗ, 
ᕿᒃᑐᕆᐊᓪᓗ (ᒥᓗᒋᐊᓪᓗ) ᑕᒪᒃᑯᐊᓗ ᑕᒪᕐᒥᒃ ᑲᑎᓪᓗᒋᑦ 
ᖃᓄᐃᓕᖓᕈᑕᐅᕙᖏᓂᓕᖏᓐᓄᑦ  (ᕼᐋᖕᑭ ᐊᒻᒪᓗ ᑰᔅ ᖃᐅᔨᓴᖅᑕᖏᓐᓂᒃ 
ᐅᓂᒃᑳᓕᐊᖏᑦ Hanke and Kutz 2020; Wong et al. ᐅᐋᖕ ᐃᓚᖏᓪᓗ 2021) 

ᑭᓪᓕᓂᕐᒥ ᐃᓗᐃᓪᓕᕐᒥᓗ ᑐᒃᑐᐃᑦ ᐊᒥᓲᓂᖏᓐᓂ ᐊᓯᔾᔨᖅᓯᒪᔪᑦ 

● ᑭᓪᓕᓂᕐᒥᓗ ᐃᓗᐃᓪᓕᕐᒥᓗ ᑐᒃᑐᖏᖏᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᑦ 
ᑎᑎᕋᖅᑕᐅᓯᒪᕗᑦ ᐊᐱᖁᑕᐅᕙᓚᐅᕐᓂᖏᓐᓂᒃ ᑭᓪᓕᓂᕐᒥᓗ ᐃᓗᐃᓪᓕᕐᒥᓗ 
ᑐᒃᑐᓕᕆᔪᓂ ᓄᓇᕗᑦ ᒐᕙᒪᒃᑯᖏᑦ (ᑕᒫᓂ 2003-ᒥ Hanke ᐊᒻᒪᓗ Kutz 2020), 
Tomaselli ᐃᓚᖏᓪᓗ. (2018), Hanke ᐊᒻᒪᓗ Kutz (2020), ᐊᒻᒪᓗ Wong 
ᐃᓚᖏᓪᓗ. 2021. ᐊᐱᖁᑕᐅᒐᒥᒃ ᑭᐅᔾᔪᑎᖏᑦ ᐃᓱᒪᓇᖅᑐᑦ ᑭᓪᓕᓂᕐᒥᓗ 
ᐃᓗᐃᓪᓕᕐᒥᓗ ᑐᒃᑐᖏᑦ ᓇᒧᑐᐃᓇᖃᑕᕐᓂᖏᑦ ᖃᓄᐃᓕᐅᖃᑕᕐᓂᖏᓪᓗ ᒪᓕᒃᑐᓂᒃ 
ᐊᑯᓂᐊᓗᒃᑯᑦ ᑲᐃᕕᑉᐸᓪᓕᐊᔪᒥᒃ ᐱᐅᓯᕐᒥᓂᒃ ᐊᑐᖃᑕᕐᓂᖏᓐᓂᒃ 
ᐊᒥᓲᓕᖃᑦᑕᕐᓂᖏᓐᓂᒃ ᐊᒻᒪᓗ ᐊᒥᓲᔪᓂᖃᑕᑦᑕᖅᓱᑎᒃ. ᑕᒪᓂ 2018 ᑲᓱᐃᒃᑯᑦ 



ᑲᑎᒪᔨᕋᓚᖏᑦ ᖃᐅᔨᓴᓚᐅᖅᑐᑦ ᐃᓱᒪᓇᖅᑐᑦ ᒪᓐᓇᐅᔪᖅ 
ᐊᒥᓱᖏᓂᖏᓐᓂᓕᕐᓂᖏᓐᓂᒃ.  

● ᐃᓱᒪᒋᔭᐅᓂᖏᑦ ᐊᒥᓱᖏᓂᖅᓴᐅᓕᕐᓂᖅ ᑐᒃᑐᐃᑦ ᐊᖑᓇᓱᒡᕕᐅᕙᖕᓂᖏᓐᓂᒃ 
ᑕᐃᒪᐃᓂᕋᖅᑕᐅᔪᓐᓇᖅᐳᑦ ᐊᓯᔾᔨᖅᓯᒪᓂᖏᓐᓂ ᓇᓃᖃᑕᕐᓂᖏᑦ, ᑕᒪᐃᓐᓂᐊᓘᖏᑦᑐᖅ 
ᐊᒥᓲᔪᓐᓂᖅᓯᒪᓪᓗᑎᒃ. ᕼᐋᖕᑭᑯᒃ ᑰᒃᓱᒃᑯ (2020-ᒥ)  ᐃᓱᒪᓇᖅᑐᑦ ᑐᒃᑐᐃᑦ 
ᓴᖑᓯᒪᓂᖏᓐᓂᒃ ᑲᓇᖕᓇᖅᐸᓯᖕᓄᑦ ᐊᒻᒪᓗ ᓄᓇᖅᐱᐅᓂᕐᒧᑦ ᑕᐃᒪᖓᓂᒃ 
ᐊᕐᕋᒍᖏᓐᓂᒃ 1990-ᖏᓐᓂᒃ, ᑭᓪᓕᓂᕐᒥᓗ ᐃᓗᐃᓪᓕᕐᒥᓗ ᑐᒃᑐᖏᑦ 
ᑕᐃᒪᐃᓕᖓᓪᓕᖅᓱᑎᒃ ᐱᔾᔪᑕᐅᓂᕐᒧᑦ ᑕᕆᐅᕐᒥ ᓯᑯᓇᓵᓗᐊᖃᑕᕐᓕᕐᓂᖓᓄᑦ ᐊᒻᒪᓗ 
ᓯᕗᓂᐊᒍᑦ ᓯᑰᑉ ᑕᕆᐅᖓᓂ ᓯᑯᕙᖕᓂᖓᓄᑦ ᑲᓇᖕᓇᖓᓂ.    

● ᐃᓄᐃᑦ ᐅᖃᐅᓯᖃᖅᑐᑦ ᐊᒥᓱᓂᖏᑦ ᑭᓪᓕᓂᕐᒥᓗ ᐃᓗᐃᓪᓕᕐᒥᓗ ᑐᒃᑐᖏᑦ ᑐᑭᓯᓇᖅᑐᑦ 
ᐊᔾᔨᐅᖏᓂᖏᓐᓂᒃ ᐊᒻᒪᓗ ᐊᑐᓂ ᑭᓪᓕᓂᕐᒥᓗ ᐃᓗᐃᓪᓕᕐᒥᓗ ᑐᒃᑐᖏᑦ 
ᑕᑯᔭᐅᖃᑕᕐᓂᖏᓐᓂ ᐊᖑᓇᓱᒃᑎᓄᑦ, ᒪᓕᒃᑐᓂᒃ ᓇᓃᓐᓂᖏᓐᓂᒃ ᐊᒻᒪᓗ 
ᓇᒧᖓᐅᕙᖕᓂᖏᓐᓂ. ᑐᒃᑐᐃᑦ ᑕᑯᔭᐅᕙᖕᓂᖏᑦᑕᐅᖅ ᑐᖓᕕᖃᖅᑐᑦ ᐊᔪᖏᓂᖏᓐᓂᒃ 
ᐊᖑᓇᓱᒃᑏᑦ ᓇᒧᖓᐅᔪᓐᓇᖃᑕᕐᓂᖏᓐᓂᒃ. ᑐᒃᑐᐃᑦ ᐊᒥᓲᓂᖏᑦ 
ᐊᖑᓇᓱᒡᕕᐅᕙᖕᓂᖏᓐᓂ  (ᑕᒪᐃᓐᓂ ᑭᓪᓕᓂᕐᒥᓗ ᐃᓗᐃᓪᓕᕐᒥᓗ ᑐᒃᑐᖏᓐᓄᑦ 
ᓇᔪᒐᕆᔭᐅᕙᖕᓂᖏᑦ ra) ᖃᐅᔨᒪᔭᐅᖏᒪᑕ, ᑲᑐᔾᔨᖃᑎᒌᒍᑕᐅᕆᐊᓖᑦ 
ᖃᐅᔨᔭᐅᔪᓐᓇᑦᑎᐊᕐᓂᐊᕐᒪᑕ ᐊᖑᓇᓱᒃᑎᑦ ᑲᑐᔾᔨᖃᑎᒌᒋᓐᓂᒃ ᐊᒻᒪᓗ ᑕᐃᒃᑯᐊ 
ᐊᖑᓇᓱᒃᑏᑦ ᑲᑎᒪᔨᕋᓚᖏᓄᑦ ᓄᓇᑦᓯᐊᕐᒥ.  

● ᖃᐅᔨᓴᖅᑏᑦ ᐃᓱᒪᖃᕐᒪᑕ ᐊᖑᓇᓱᒡᕕᐅᕙᒃᑐᑦ ᑭᓪᓕᓂᕐᒥᓗ ᐃᓗᐃᓪᓕᕐᒥᓗ 
ᑐᒃᑐᖏᓐᓂᒃ ᒥᑭᓐᓂᖅᓴᐅᖃᑕᕐᓂᖏᓐᓂᒃ ᖃᖓᑐᐃᓐᓇᖅ ᑐᒃᑐᐃᑦ 
ᐊᒥᓱᓂᖅᓴᐅᓕᕋᖓᒥᒃ ᐊᒻᒪᓗ ᐊᖏᓂᖅᓴᐅᖃᑦᑕᖅᓱᑎᒃ ᖃᖓᑐᐃᓐᓇᖅ 
ᐊᒥᔅᓲᖏᓂᖅᓴᐅᓕᕋᖓᒥᒃ, ᓇᓂᔭᐅᔪᓐᓇᕐᓂᖏᓐᓂ ᐊᖑᓇᓱᒃᑕᐅᓂᕐᒧᑦ (Neis 
ᐃᓚᖏᓪᓗ 1999; Kendrick ᐊᒻᒪᓗ Manseau 2008; Hanke ᐊᒻᒪᓗ Kutz 
2020). ᑭᓯᐊᓂᓕᑕᐅᖅ, ᓇᓂᔭᐅᖃᑕᕈᓐᓇᕐᓂᖏᑦ ᒥᑭᓐᓂᖅᓴᒦᓕᖃᑕᕐᒥᔪᑦ 
ᖃᖓᑐᐃᓐᓇᖅ ᐊᒥᓲᖏᓂᖅᓴᐅᓕᕌᖓᒥᒃ ᑐᒃᑐᐃᑦ ᑕᒪᒃᑯᐊ ᐱᔾᔪᑕᐅᓂᕐᒧᑦ ᑭᓪᓕᓂᕐᒥᓗ 
ᐃᓗᐃᓪᓕᕐᒥᓗ ᑐᒃᑐᖏᑦ ᐊᒥᓲᕙᖏᓂᖏᓐᓄᑦ ᑲᑎᖓᕙᖕᓂᖏᓐᓂ. 
ᕿᓂᖅᑕᐅᖃᑕᕆᐊᖃᕆᕗᑦ ᐊᖏᓂᖅᓴᓂ ᐱᔾᔪᑕᐅᓂᕐᒧᑦ ᑭᓪᓕᓂᕐᒥᓗ ᐃᓗᐃᓪᓕᕐᒥᓗ 
ᑐᒃᑐᖏᑦ ᐊᐅᓚᕙᓪᓕᐊᖃᑕᐃᓐᓇᕐᒪᑦ ᓅᐸᓪᓕᐊᓗᑎᒃ ᑕᐃᒪᖓᑦ ᐊᓯᖏᓐᓄᑦ.  

ᓄᓇᓕᖕᒥᐅᑕᓄᑦ ᐊᐅᓚᑕᐅᔪᑦ ᑲᒪᒋᔭᐅᓕᖅᑐᑦ 

● ᐃᖃᓗᒃᑑᑦᑎᐊᕐᒥ ᐊᖑᓇᓱᒃᑏᑦ ᑲᑐᔾᔨᖃᑎᒋᖏᑦ ᐊᒻᒪᓗ ᖁᕐᓗᖅᑑᕐᒥ ᐊᖑᓐᓂᐊᖅᑏᑦ 
ᑲᑐᔾᔨᖃᑎᒋᖏᑦ ᐱᓕᕆᕙᒌᕐᒪᑕ ᑭᓪᓕᓂᕐᒥᓗ ᐃᓗᐃᓪᓕᕐᒥᓗ ᑐᒃᑐᖏᑦ ᑐᒃᑐᓂᒃ 
ᐊᐅᓚᑦᑎᓂᖏᓐᓂᒃ. ᖁᕐᓗᖅᑑᕐᒥ ᐊᖑᓐᓂᐊᖅᑏᑦ ᑲᑐᔾᔨᖃᑎᒋᖏᑦ ᓄᖃᖅᑎᑦᑎᓚᐅᔪᕗᑦ 
ᑕᒪᐃᓐᓂᒃ ᐊᑭᓖᕙᒃᑐᓂᒃ ᑐᒃᑐᓯᐅᕈᔾᔨᖃᑕᓚᐅᖅᑐᓂᒃ ᐊᒻᒪᓗ ᑮᓇᐅᔭᓕᐅᕈᑕᐅᓂᕐᒧᑦ 
ᑐᒃᑐᓯᐅᕐᕕᐅᔪᓐᓇᕐᓂᖏᓐᓂᒃ ᑕᒫᓂ ᐊᕐᕌᒍᒥ 2007 ᐊᒻᒪᓗ ᐃᖃᓗᒃᑑᑦᑎᐊᕐᒥ 
ᐊᖑᓇᓱᒃᑏᑦ ᑲᑐᔾᔨᖃᑎᒋᖏᑦ ᓄᖃᖅᑎᑦᑎᓚᐅᖅᑐᑦ ᑕᒪᐃᓐᓂᒃ ᐊᑭᓖᕙᒃᑐᓂᒃ 



ᑐᒃᑐᓯᐅᕈᔾᔨᖃᑕᓚᐅᕐᓂᖏᓐᓂᒃ ᑭᓪᓕᓂᕐᒥ, ᐃᓗᐃᓪᓕᕐᒥᓗ ᑐᒃᑐᓯᐅᖅᑎᑦᑎᕙᓚᐅᕐᓂᖅ 
ᑕᒫᓂ 2018-ᒥ.  

● ᑭᓪᓕᕐᓂ ᐃᒪᕐᒥ ᐅᓗᕆᐊᓇᕇᒃᑯᑎᓕᕆᔨᒃᑯᑦ ᑲᑎᒪᔨᕋᓛᖏᑦ (ᐃᖃᓗᒃᑑᑦᑎᐊᕐᒥ 
ᐊᖑᓇᓱᒃᑏᑦ ᑲᑐᔾᔨᖃᑎᒋᖏᑦ, ᑕᐃᒃᑯᐊᓗ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᐊᒻᒪᓗ ᑲᓇᑕᒥ 
ᓯᒡᔭᖅᐸᓯᖕᓂ ᑲᓇᑕᒥ ᓇᐅᑦᑎᖅᑐᐃᔩᑦ/ᓯᑯᓯᐅᑎᓕᕆᔩᓪᓗ) 
ᑐᓴᐅᒪᖃᑕᐅᑎᑦᑎᐊᕐᓂᖅᓴᐅᕙᓕᖅᑐᑦ ᐅᒥᐊᕐᔪᐊᖃᖅᑐᓂᒃ ᐊᒻᒪᓗ ᓄᓇᓕᖕᓂ 
ᐊᑐᖅᐸᒃᑐᓂᒃ ᐃᒪᕐᓂᒃ ᐅᒥᐊᖅᑐᕐᕕᒋᕙᒃᑕᖏᓂᒃ, ᐊᑐᖅᓱᑎᒃ ᖃᐅᔨᒃᑲᐅᑎᓂᒃ 
ᐅᒥᐊᖅᑐᖅᐸᒃᑐᓂᒃ. ᐅᒥᐊᕐᔪᐊᑦ ᐅᒥᐊᓪᓗ ᐊᑐᖅᑕᐅᕙᖕᓂᖏᑦ ᑕᐅᕙᓂ ᑭᓪᓕᓂᕐᒥᓗ 
ᐃᓗᐃᓪᓕᕐᒥᓗ ᑐᒃᑐᓄᑦ ᓇᐅᒃᑰᕐᕕᐅᕙᖕᓂᖏᓐᓄ ᐅᖓᓯᒃᑐᓗᐊᖅᓱᑎᒃ ᓱᓕ 
ᖃᐅᔨᑎᑦᑎᖃᑕᕆᐊᖅᑎᑕᐅᕗᑦ ᓄᓇᓕᖕᓂ ᕼᐊᒻᒪᓚᒃᑯᓐᓄᑦ ᐊᒻᒪᓗ ᐃᖃᓗᒃᑑᑦᑎᐊᕐᒥ 
ᐊᖑᓇᓱᒃᑏᑦ ᑲᑐᔾᔨᖃᑎᒋᖏᓐᓂᒃ, ᐅᒥᐊᖅᑐᕆᐊᓚᐅᖏᓂᖏᓐᓂᓗ ᓯᕗᓂᐊᒍᑦ 
ᖃᐅᔨᑎᑦᑎᖃᑕᖁᔭᐅᓪᓗᑎᒃ ᖃᖓᓪᓚᕆᒃ ᐅᒥᐊᕐᑐᕐᓂᐊᕐᒪᖔᑕ, ᖃᖓᖑᕌᖓᓪᓗ 
ᐅᒥᐊᕐᔪᐊᑰᕐᕕᐅᔪᓐᓇᕐᓂᖏᓐᓂᒃ, ᒪᓕᒃᑕᐅᓪᓗᑎᒃ ᑕᐃᒃᑯᐊ ᑭᓪᓕᓂᕐᒥᓗ ᐃᓗᐃᓪᓕᕐᒥᓗ 
ᑐᒃᑐᐃᑦ ᓇᒧᖓᐅᕙᓪᓕᐊᓂᖏᓐᓂᒃ ᓇᐅᒃᑰᕐᓂᖏᓐᓂᓗ, ᖃᖓᐅᓕᕌᖓᑦ. 

● ᐊᒪᕈᐃᓪᓗ ᐊᒃᖤᐃᓪᓗ ᐊᒥᓱᕈᕆᐊᖅᓯᒪᒋᕗᑦ. ᑕᐃᔅᓱᒪᓂᓕ, ᑐᒃᑐᓯᐅᖅᐸᒃᑐᑦ ᐆᒪᔪᐃᑦ 
ᐊᖑᓇᓱᒃᑕᐅᕙᓚᐅᖅᐳᑦ ᐊᐅᓚᑕᐅᔭᕆᐊᖃᕐᓂᖏᓐᓄᑦ ᑐᒃᑐᐃᑦ ᐊᒥᓲᓂᖏᑦ. ᐅᓪᓗᒥᓕ, 
ᑐᒃᑐᓯᐅᖅᐸᒃᑐᑦ ᐱᕕᒃᓴᖃᕆᐊᖃᓲᖑᓕᖅᐳᑦ ᐊᒻᒪᓗ ᐱᓕᕆᔪᒻᒪᕆᐅᔭᕆᐊᖃᓕᖅᓱᑎᒃ 
ᑐᒃᑐᓯᐅᕆᐊᕐᓂᐊᕈᑎᒃ ᐊᒻᒪᓗ ᓂᕿᓕᕆᑦᑎᐊᕐᓂᐊᕈᑎᒃ, 
ᐃᑲᔫᑎᒃᓴᓂᒃᑕᐅᑦᑎᐊᖃᑕᖏᑎᓪᓗᒋᑦ ᑐᒃᑐᓯᐅᕈᑎᑦᓴᖏᓐᓄᑦ. ᐊᑭᓖᕙᒃᑐᑦ 
ᐆᒪᔪᖅᓯᐅᖃᑕᕐᓂᕐᒧᑦ ᐊᒻᒪᓗ ᐊᑭᓕᖅᑕᐅᑎᐊᖃᑕᕈᑎᒃ ᐃᑲᔪᑕᐅᔪᓐᓇᕐᒪᑕ 
ᐊᐅᓚᑦᑎᔪᓐᓇᕐᓂᖅ ᑐᒃᑐᓯᐅᖅᐸᒃᑐᓂᒃ ᐆᒪᔪᓂᒃ. ᖁᕐᓗᖅᑑᕐᒥ ᐊᖑᓐᓂᐊᖅᑏᑦ 
ᑲᑐᔾᔨᖃᑎᒋᖏᑦ ᐃᓚᒋᔭᐅᕙᒃᐳᑦ ᐊᒪᕈᐃᑦ ᓇᐅᑦᑎᖅᑐᖅᑕᐅᖃᑕᕐᓂᖏᓐᓄᑦ ᓄᓇᑦᓯᐊᕐᒥ. 

● ᓄᓇᓖᑦ ᖃᐅᔨᒪᔪᑦ ᓴᐳᓐᓂᐊᖅᑕᐅᑦᑎᐊᑲᓂᕆᐊᖃᕐᓂᖏᓐᓂᒃ ᐃᓄᐃᑦ 
ᖃᐅᔨᒪᔭᑐᖃᖏᑦ ᐊᒻᒪᓗ ᓄᓇᓖᑦ ᖃᐅᔨᒪᔭᖏᑦ ᐱᔾᔪᑎᖃᖅᑐᓂᒃ ᑐᒃᑐᓯᐅᖃᑕᕐᓂᕐᒥᒃ 
ᑕᒪᒃᑯᓂᖓ ᑭᓪᓕᓂᕐᒥᓗ ᐃᓗᐃᓪᓕᕐᒥᓗ ᑐᒃᑐᖏᓐᓂᒃ ᐊᖑᓇᓱᒍᓐᓇᕐᓂᕐᒥᒃ 
ᐱᔾᔪᑎᖃᖅᑐᓂᒃ. ᐃᓕᓐᓂᐊᕈᑎᒃᓴᐃᑦ ᐱᕕᒃᓴᐃᑦ ᐃᓐᓇᑐᖃᕐᓂᒃ ᒪᒃᑯᒃᑐᓄᑦ 
ᑲᔪᓯᑎᑕᐅᔭᕆᐊᖃᖅᑐᑦ ᖃᐅᔨᑎᑕᐅᕙᓪᓕᐊᔪᓐᓇᕐᓂᐊᕐᒪᑕ ᖃᓄᖅ 
ᓂᕈᐊᑦᑎᐊᕈᓐᓇᕐᓂᖅ ᐆᒪᔪᖅᓯᐅᖅᑕᒥᓂᒃ, ᐋᒃᑐᖅᑕᐅᑦᑎᐊᖃᑕᕆᐊᖃᕐᓂᖏᓐᓂ ᐊᒻᒪᓗ 
ᑲᒪᒋᔭᐅᑦᑎᐊᕆᐊᖃᕐᓂᖏᓐᓄᑦ ᐊᖑᔭᐅᓯᒪᔪᓂᒃ ᓂᕐᔪᑏᑦ/ᐆᒪᔪᐃᑦ, ᖃᐅᔨᒪᔭᐅᓗᑎᒡᓗ 
ᓈᒻᒪᖕᒪᖔᑕ ᓂᖀᑦ, ᐊᒻᒪᓗ ᐊᓯᑦᑎᓐᓂᒃ ᓂᕿᒃᓴᓂᒋᐊᖃᕐᓂᑦᑎᓐᓂᒃ ᐊᒻᒪᓗ ᖃᓄᖅ 
ᐊᐃᑦᑐᖅᑕᐅᕙᖕᓂᖏᓐᓂᒃ ᐱᐅᔪᒥᒃ. (Hanke ᐊᒻᒪᓗ Kutz 2020). 

● ᐃᖃᓗᒃᑑᑦᑎᐊᕐᒥ ᐊᖑᓇᓱᒃᑏᑦ ᑲᑐᔾᔨᖃᑎᒋᖏᑦ ᐱᒋᐊᖅᑎᑦᑎᓂᐊᓕᖅᑐᑦ 
ᓯᕗᓕᐅᖅᑎᖃᖅᑐᓂᒃ ᒪᒃᑯᒃᑐᓂᒃ ᐊᐱᖅᓱᕐᓂᐊᖅᑐᓂᒃ ᐃᓐᓇᑐᖃᕐᓂᒃ ᐱᔾᔪᑎᖃᖅᑐᓂᒃ 
ᑕᐃᒃᑯᓂᖓ ᑐᒃᑐᓯᐅᖅᐸᒃᑐᓂᒃ ᐆᒪᔪᓂᒃ ᑕᒪᑐᒪᓂ ᐊᕐᕋᒍᒥ.  

● ᑕᒪᕐᒥᒃ ᖁᕐᓗᖅᑑᕐᒥ ᐊᖑᓐᓂᐊᖅᑏᑦ ᑲᑐᔾᔨᖃᑎᒋᖏᑦ ᐊᒻᒪᓗ ᐃᖃᓗᒃᑑᑦᑎᐊᕐᒥ 
ᐊᖑᓇᓱᒃᑏᑦ ᑲᑐᔾᔨᖃᑎᒋᖏᑦ ᐃᓚᐅᕙᒃᑐᑦ ᐊᖑᓇᓱᒃᑕᐅᕙᓪᓕᐊᔪᓂᒃ 
ᓇᐅᑦᑎᖅᑐᐃᓂᖏᓐᓂᒃ, ᐱᓕᕆᖃᑎᒋᓗᒋᑦ ᐃᓕᓐᓂᐊᑯᑖᒡᕕᖓᑦ 



ᐱᓚᒃᑐᖅᑕᐅᑦᑎᐊᖃᑕᕆᐊᖃᕐᓂᖏᓐᓂᒃ/ᐋᒃᑐᖅᑕᐅᑦᑎᐊᖃᑕᕆᐊᖃᕐᓂᖏᓐᓂ ᑳᓪᕈᓕᒥ 
ᐊᒻᒪᓗ ᓄᓇᕗᑦ ᒐᕙᒪᑯᖏᓐᓂᒃ.. ᖁᕐᓗᖅᑑᕐᒥ ᐊᖑᓐᓂᐊᖅᑏᑦ ᑲᑐᔾᔨᖃᑎᒋᖏᑦ ᐊᒻᒪᓗ 
ᐃᖃᓗᒃᑑᑦᑎᐊᕐᒥ ᐊᖑᓇᓱᒃᑏᑦ ᑲᑐᔾᔨᖃᑎᒋᖏᑦ ᑎᑎᕋᖅᐸᓪᓕᐊᖏᓐᓇᕐᓂᐊᖅᑐᑦ 
ᑭᓪᓕᓂᕐᒥᓗ ᐃᓗᐃᓪᓕᕐᒥᓗ ᑐᒃᑐᖏᓐᓂᒃ ᑐᒃᑐᑕᐅᕙᓪᓕᐊᔪᓂᒃ ᐊᑐᕐᓗᑎᒃ ᑕᐃᒃᑯᓂᖓ 
ᐆᒪᔪᓕᕆᔨᕐᔪᐊᒃᑯᑦ ᓄᓇᓕᖕᓂ ᓇᐅᑦᓯᑎᖅᑐᐃᕙᓪᓕᐊᑎᑕᐅᓂᖏᓐᓂᒃ 
ᐱᓕᕆᐊᕆᔭᐅᔪᓂᒃ.  

